
Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2011 թվականի մարտի 24-ի «Հայաստանի Հանրապետության վերադարձի վկայականի նկարագիրը և տալու կարգը հաստատելու մասին» № 297-Ն որոշման № 1 հավելվածում կատարել հետևյալ փոփոխությունը և լրացումը՝
1) որոշման 3-րդ կետի 2-րդ ենթակետից հանել «իսկ դրանից ներքև դրվում է վկայականի անհատական համարը, որն ուլտրամանուշակագույն լույսի տակ արտացոլվում է կանաչ գույնով» բառերը:

2) որոշման 5-րդ կետը լրացնել նոր նախադասությամբ՝ 

«Լուսանկարի ներքևի մասում դրվում է վկայականի անհատական համարը, որն ուլտրամանուշակագույն լույսի տակ արտացոլվում է կանաչ գույնով:» 

2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

 
	ՀԻՄՆԱՎՈՐՈՒՄ    



	Անհրաժեշտությունը

	Համաձայն ՀՀ վերադարձի վկայականի գործող նկարագրի` վկայականի անհատական համարը դրվում է դիմերեսին, որն առավելապես կազմի դեր է կատարում, քանի որ վկայականը ստացող անձի վերաբերյալ որևէ անհատական տվյալ դիմերեսին չի նշվում: Բացի այդ, լուսանկարը, որն անձի ինքնությունը պարզող կարևորագույն անհատական տվյալն է, ինչպես նաև փաստաթղթին օրինական ուժ տվող` վկայականը տրամադրող հյուպատոսական հիմնարկի անվանումը, կնիքը և պաշտոնատար անձի ստորագրությունը դրվում են դարձերեսին, որտեղ անհատական համարը չի նշվում:

Վկայականի անհատական համարը լուսանկարի ներքևի մասում նշելու արդյունքում փաստաթղթում առկա բոլոր կարևոր տվյալները, վավերապայմանները տեղակայված կլինեն փաստաթղթի մեկ երեսի վրա, իրար մոտ` այդպիսով առավել բարձրացնելով փաստաթղթի պաշտպանվածությունը: 

	Ընթացիկ իրավիճակը և խնդիրները 

	Ներկայումս ՀՀ վերադարձի վկայականի անհատական համարը նշվում է միայն դիմերեսի վրա:

Ինչպես հայտնի է պետական սահմանները հատող քաղաքացիների ճամփորդական փաստաթղթերը սահմանակետերում պատճենվում են (սկանավորվում են): ՀՀ վերադարձի վկայականը, որը հանդիսանում է ՀՀ վերադառնալու համար ժամանակավոր միանգամյա օգտագործման ճամփորդական փաստաթուղթ, նույնպես պատճենվում և որպես հիմք պահպանվում է ինչպես տրամադրող հյուպատոսական հիմնարկի, այնպես էլ օտարերկրյա պետությունների և ՀՀ սահմանային համապատասխան ծառայությունների կողմից: 

Այս առումով նույնպես, առավել նպատակահարմար է փաստաթղթի մեկ երեսում տեղադրել բոլոր անհրաժեշտ վավերապայմանները:

	Տվյալ բնագավառում իրականացվող քաղաքականությունը

	ՀՀ վերադարձի վկայականը հանդիսանում է խիստ հաշվառման փաստաթուղթ և դրանց օգտագործման նկատմամբ ՀՀ արտաքին գործերի նախարարության համակարգում իրականացվում է համապատասխան հսկողություն:

	Կարգավորման նպատակը և բնույթը

Նախագծի ընդունումով նախատեսվում է օպտիմալացնել և բարելավել ՀՀ վերադարձի վկայականում նշվող վավերապայմանների տեղաբաշխումը` առավել բարձրացնելով փաստաթղթի պաշտպանվածության աստիճանը: 

	Նախագծի մշակման գործընթացում ներգրավված ինստիտուտները և անձիք

	Նախագիծը մշակվել է Հայաստանի Հանրապետության արտաքին գործերի նախարարության կողմից: 

	Ակնկալվող արդյունքը

Վկայականի անհատական համարը լուսանկարի ներքևի մասում նշելու արդյունքում փաստաթղթում առկա բոլոր կարևոր տվյալները, վավերապայմանները տեղակայված կլինեն փաստաթղթի մեկ երեսի վրա, իրար մոտ` այդպիսով առավել բարձրացնելով փաստաթղթի պաշտպանվածությունը:




ՏԵՂԵԿԱՆՔ N 1
Իրավական ակտերն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին 

Նախագիծն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի լինի:
	ՏԵՂԵԿԱՆՔ N 2

	Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին

Նախագծերի ընդունման դեպքում նոր իրավական ակտ ընդունելու անհրաժեշտություն չի լինի:




ԱՄՓՈՓԱԹԵՐԹ
«Հայաստանի Հանրապետության կառավարության 2011 թվականի մարտի 24-ի № 297-Ն որոշման մեջ փոփո​խու​թյուն և լրացում կատարելու մասին» ՀՀ կառավարության որոշման նախագծի վերաբերյալ առաջարկությունների

	№
	Առաջարկության հեղինակը 
	Առաջարկության բովանդակությունը
	Եզրակացություն
	Ծանոթություն, կատարված փոփոխություները

	1
	2
	3
	4
	5

	1
	ՀՀ ոստիկանություն
	Առաջարկություններ և դիտողություններ չունի։


	Ընդունվել է ի գիտություն


	

	2
	ՀՀ ֆինանսների նախարարություն
	Առաջարկություններ և դիտողություններ չունի։


	Ընդունվել է ի գիտություն


	

	3
	ՀՀ տարածքային կառավարման և արտակարգ իրավիճակների նախարարություն
	Առաջարկություններ և դիտողություններ չունի։


	Ընդունվել է ի գիտություն
	

	4
	ՀՀ ազգային անվտանգության ծառայություն
	Առաջարկվել է նախագծում նախատեսել նաև ՀՀ վերադարձի վկայականների պաշտպանվածության աստիճանի բարձրացում` լուսանկարի սկանավորման միջոցով (խմբ.` նկատի ունեն լուսանկարը վկայականի վրա տպիչ սարքով տպագրելը` փակցնելու փոխարեն), քանի որ պարբերաբար գրանցվել են լուսանկարի փոփոխման եղանակով կեղծված ՀՀ վերադարձի վկայականներով քաղաքացիների ՀՀ ժամանման բազմաթիվ դեպքեր:
	Ընդունվել է ի գիտություն
	Խնդիրը լուծելու նպատակով, սկսած 21.05.2015թ.-ից, ձեռնարկվում են միջոցներ, ՀՀ դեսպանություններում և հյուպատոսական հիմնարկներում լուսանկարները տպիչ սարքով գունավոր տպագրելու տեխնիկական հնարավորությունները լուծելու նպատակով, ինչպես նաև E-consul համակարգում լուսանկարը խմբագրող և տեքստը ավտոմատ տեղաբաշխող գործիքները բարելավելու ուղղությամբ:

Նշված խնդիրը լուծելու համար նախագծում փոփոխություն կատարելու անհրաժեշտություն չկա, քանի որ կարգում հստակեցված չէ լուսանկարը պետք է փակցվի, թե տպվի:

Այսպես, ՀՀ ԱԳՆ հյուպատոսական վարչության միգրացիայի բաժինը, որը նույնպես տրամադրում է ՀՀ վերադարձի վկայականներ, լուսանկարը գունավոր տպագրում է անմիջապես վկայականի վրա, ինչը բացառում է լուսանկարը փոփոխելու հնարավորությունը: 

	5
	ՀՀ արդարադատության նախարարություն
	1. Նախագիծը համապատասխանում է Հայաստանի Հանրապետության Սահմանադրությանը: 



2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին:

3. Նախագծում իրավական այլ ակտերի նորմերի անհարկի կրկնություններ առկա չեն:

4. Իրավական ակտում համապատասխան փոփոխություն և լրացում կատարելու անհրաժեշտությունն առկա է:

5. Նախագծում անհրաժեշտ բոլոր հարցերը կարգավորված են:



6. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:

7. Օրենսդրական տեխնիկայի կանոնները  պահպանված են: 
	Ընդունվել է ի գիտություն
	


